
Սոյն թուականի Նոյեմբեր 28-ին ի ւոօնին Աոաջին լուսաւորչացն մերոց 
Թւսդէոսի և Բարդողի մէոսի. այլև Պաղտատի Աոաջնորդանիստ Ս. Գրիգոր 
Լուսւսւորիչ եկեղեցւոյ կաոուցման 40-ամեակին աոիթով, թեմիս բարեխնամ 
աոաջնորդ Գերշն. Տ. Աւագ Ս. Արքեպիսկոպոս Ասատուրեանի կարգադրութ- 
եամբ և. ձեոամբ տեղի կունենայ քահանայական ձեոնադրութիւն և օծում թեմիս 
արժանաւոր զաւակներէն Սարգիս սրկ. էսսղաթեանի:

40-ամեայ եկեղեցին աոաւօտեան ժամը 9.30-ին լի Է հաւատաւոր մեր 
զաւակներով, որոնք ուշի ուշով ու աննկարագրելի ապրումներով կը հետեւին 
սուրբ արարողութեանցՊատարագիչն Է աոաջնորդ Սրբազան Հայրը, իսկ 
խարտաւիլակ' Տ. Մակար ւսբղ. ՑովհաննԷսեան:

Հաւատացելոց յուզումը իր գագաթնակետին կը հասնի, երբ կը հասնի պահը 
վերանուանումին: Ձեոնադրող Սրբազանը հոգեթովօրէն կ՚արտասանէ
«Օրհնեսցի, օծցի և  սրբեսցի ճակատ Տ. Արթուն քահանայիս...» բաոերը, որով 
Հայաստանեայց Եկեղեցին կը հարստանայ նուիրեալ հոգևորականով մը ևս:

Ս. Պատարագին ներկայ ըըալով Տ. Ներսէս Արքեպսկ. Պօզապալեան, 
«Ողջոյն»-ի պահուն կը շնորհաւորէ նորընծան, ստանալով անկէ «Համբոյր 
սրբութեան», յորմէհետէ հոգևորականաց դասը ևս կը մօտենայ նորաօծ 
քահանային:

Աոաջնորդ Սրբազան Հայրը յւսսսր պատշաճի քարոզ խօսելով, կը շնորհա- 
ւորէ համայն հաւատացեալ մեր ժողովուրդը ի Հայաստան և ի սփիւոս աշխարհի, 
մասնաւորաբար' Իրաքահայոց թեմը այս պատեհ և յոյժ հրճուալի աոիթով:

Հետ Պատրագի, ներկաները կու գան աջահամբոյր ստանալու և շնորհա
տրելու Տէր Հայրը, ապա խարտաւիլակ հայր սուրբը ձեոնադրեալը կը 
ներկայացնէ Աոաջնորդ Սրբազանին, որն իր հերթին հայրական խրատներով և 
յորդորներով կը գօտեպնդէ Տ. Արթունը:

Թող Աստուած ուժ, կար և հաստատուն հաւատք պարգևէ նորաօծ Տէր 
Հայրին, սկսելու համար իր Աստուածահաճոյ ընթացքն ու աոաքելութիւնը ուղիղ 
ճանապարհի վրայ ի փաոս ժողովրդեան մերում և յանսասանութիւն Մայրենի 
Եկեդեցւոյս: »

Տ. Արթուն քահանան 40-օրեայ աոանձնացման կանոնական շրջանը կ՚անցնէ 
թեմիս Ս. Կարապետ վանքին մէջ:

